
Аннотация: Иш жойларида тўлиқ ва зарарсиз ва хавфсиз иш шароитини 

яратиш амалда мумкин эмас. Шу сабабли меҳнат муҳофазасининг вазифаси зарарли 

ва хавфли ишлаб чиқариш омилларининг ишловчиларга зарарли таъсирини энг кам 

даражага келтиришга имкон берадиган чора тадбирларни амалга оширишдан 

ишловчиларни шикастланишларни олдини олишдан, юқори меҳнат унумдорлигига 

эришишга ѐрдам берадиган қулай шароитларни яратишдан иборат. 

Калит сўзлар: Иш , Ёнғин хавфсизлиги, Ишлаб чиқариш,хавф 

 

Техника хавфсизлиги- ишловчиларга ишлаб чиқаришда хавфсизликни, хавфлар 

олдини оладиган ташкилий чора тадбирлар ва техника воситалар системаси. 

Ёнғин хавфсизлиги – объектда ѐнғин пайдо бўлиш хавфини олдини олиш, 

шунингдек моддий бойликларни муҳофаза қилишдан иборат. 

Ишлаб чиқариш санитарияси – ишлаб чиқаришдаги зарарли омиллар таъсири 

олдини оладиган чора-тадбирлар ва техника воситалар системаси. 

Ишлаб чиқаришдаги хавфли омил – ишлаб чиқаришда ишловчиларга муаяян 

шароитларда таъсир этганда шикастланишга ѐки соғлиқнинг кескин ѐмонлашувига 

олиб келадиган омил. Ҳаракатланаѐтган машина, механизм, юк кўтариш воситалари 

билан кўтариладиган юк, машина ва механизмларнинг муҳофазаланмаган айланувчи 

илгариланма қайтма ҳаракат қилувчи қисмлар (карданли, занжирли, тишли, тасмали, 

фрикцион узатма) нинг ҳаракати хавфли омиллар қаторига киради. 

Ишлаб чиқаришдаги зарарли омил – ишчиларга иш вақтида таъсир этиб 

касалланишга ѐки иш қобилятининг пасайишига олиб келадиган омил. 

Зарарли омилларга нефт махсулотлари (бензин, дизел ѐқилғиси буғлари, 

пестицидлар, минерал ўғитлар, чанг, шовқин, титраш, тебраниш) иш жойида 

намликни ортиши ѐки кучли ѐрилганлиги иқлим шароитлари ва бошқалар киради. 

Электр хавфсизлиги – кишиларни электр токи, электр ѐйи, электрмагнит 

майдонинг зарарли ва хавфли таъсиридан муҳофаза қилишни таъминлайдиган 

ташкилий ва техник чора тадбирлар системаси. 

Шикастланиш – ишлаб чиқаришдаги зарарли ѐки хавфли таъсирлар натижасида 

инсон органлари ѐки тери қопламаси физиологик бутунлигининг бузилиши. 

Меҳнат шароити – меҳнат жараѐнида инсоннинг саломатлиги ва иш қобилятига 

таъсир этадиган омиллар мажмуи. 

Шахсий ҳимояланиш воситалари – бир ходимни муҳофаза қилиш учун хизмат 

қиладиган воситалар. Шахсий ҳимоя воситаларига иш кийими, пояфзал, газ ниқоблар, 

респираторлар, ниқоблар, шлемлар, ҳимоя кўзойноклари, қулоқчинлар ва бошқалар 

киради. 

Ишлаб чиқаришдаги бахтсиз ҳодиса – инсоннинг жароҳатланиши, бунда 

унинг саломатлиги қисқа ѐки узоқ муддатли бўлиши ѐки ўлиши мумкин. Бу иш билан 

боҳлиқ бўлган ва иш билан боғлиқ бўлмаган турларда бўлади. 

Касб касаллиги – киши организмида иш шароитларининг зарарли таъсири 

натижасида келиб чиққан (сурункали чангли бронхитлар, титраш касаллиги, ҳар хил 

кимѐвий препаратлар билан заҳарланиш) касалликлардир. 

Ҳимоя воситалари унга техник хизмат кўрсатиш ва назорат қилиш учун қулай 

бўлиши керак. Зарур ҳолларда ҳимоя воситалари ишини назорат қилиш учун улар 

автоматик қурилмалар билан таъминлаши мумкин. Замонавий механизмлардан 

қурилмаларда ҳамда технологик линияларда ишларни хавфсизлиги тўсиқ, хавфдан 

сақловчи қурилмалари ва сигнал, масофадан бошқариш системаси, индивидуал ҳимоя 

воситалардан фойдаланиш ва ҳимояловчи воситалар созлигини мунтазам назорат 

қилишни таъминланади. 

 

 
 

1.1 Шахсий ва оммавий ҳимоялаш воситаларидан фойдаланиш 

Ўзбекистон Республикасининг “Меҳнатни муҳофаза қилиш тўғрисидаги” 

Қонунига мувофиқ корхона маъмурияти ишчи ва хизматчиларини бепул шахсий 

ҳимоя воситалари билан таъминлаши, уларни сақлаш, ювиш, қуритиш, 

дезинфекциялаш, ва таъмирлаш ишларини бажариши керак. 

Барча ҳимоя воситалари ишлатилишига қараб жамоа ҳимоя воситалари ва 

шахсий ҳимоя воситаларига бўлинади. Ишнинг хавфсизлигини машиналарнинг 

конструксияси ишлаб чиқариш жараѐнини ташкил қилиш, архитектура 

режалаштириш ечимлари ва жамоа ҳимоя воситаларини қўллаш билан 

таъминлашнинг иложи бўлмаган тақдирда шахсий ҳимоя воситаларидан 

фойдаланилади. 

Шахсий ҳимоя воситалари вазифаларига қараб қуйидагиларга бўлинади: 

- Ихоталовчи костюмлар (пневмокостюмлар, намдан ихоталовчи костюмлар, 

скафандрлар) 

- Нафас олиш аъзоларини ҳимоя қилиш воситалари (газниқоблар, респираторлар, 

ҳаво шлемлари, ҳаво ниқоблари) 

- Коржомалар (комбинезон, ярим комбинезон, куртка, шим, костюм, ҳалат, 

плаш, пўстин, фартук, нимчалар) 

- Махсус пояфзал (этик, қўнжи калта этик, ботинка, туфли, калиш, ботилар) 

- Қўлларни ҳимоя қилиш воситалари (қўлқоплар) 

- Бошни ҳимоя қилиш воситалари (каска, шлем, шапка, шляпалар) 

- Юзни ҳимоя қилиш воситалари (ҳимоя ниқоблари) 

- Кўзни ҳимоя қилиш воситалари ( ҳимоя кўзойноклари) 

- Эшитиш аъзоларини ҳимоя қилиш воситалари 

Шахсий ҳимоя воситалари жамоа ҳимоя воситаларидан фарқли ҳолда ҳар бир 

инсонни индивидуал алохида ҳимоя қилади. Ўзининг функсионал белгиланиши 

бўйича индивидуал ҳимоя воситалари нафас олиш, кўриш, эшитиш, органларини тери 

қопламасини ва организмни бутунлай ҳимоялаш воситаларига бўлинади. Шахсий 

ҳимоя воситалари намуналари қуйида келтирилган: 

 
 

1.2 -расм: А) Шахсий, яъни индивидуал ҳимоя воситалари: 1-каска; 2-махсус 

комбинезон; 3-костюм; 4-шим; 5-махсус оѐқ кийими; 6-оддий комбинезон; 7-шлем. 

1.3-расм: Б) Махсус индивидуал ҳимоя воситалари: 8-махсус жиҳозланган 

ҳалтали ҳимоя камари; 9-ҳимоя арқони. 

 

  

 

Расм: противогаз гопкалити 

патрони(противогазнинг ҳавони 

тозаловчи қисми): 1-гопкалит; 2-ҳаво 

намоигини ўзига олувчи мато қоплама; 3-

маскага қотириш учун резьба; 4-

сорбент(фильтр). 

Респиратор Р-2: 1-умумий 

кўриниши; 2-нафас чиқариш клапани; 3-

ҳавони фильтрлаб киритувчи қисм; 4-

респираторни тутиб турувчи қисқич; 5-

боғич. 

1.4 -расм: Чангдан сақловчи докали боғич. 

 

 
1.5 -расм: Чангдан сақловчи маска: 1-умумийюза кўриниши; 2-кўз учун 

тешикчалар; 3-бош қисми; 4-5-6-резина боғичлар. 

Оммавий ҳимоя воситаларига – бункер, пана жойлар, икки ва ундан ортиқ 

дастгоҳ ерлантиргич ва ноллаш қурилмалари, чегара тўсиқлар ва ҳоказолар. Бункер ва 

хавфлардан яшириниш учун пана жойлар корхонада олдиндан тайѐрланган бўлиб, 

инсонлар ҳимояланиш давридаги керакли жиҳоз ва материаллар билан таъминланган 

бўлиши шарт. 

Жабрланганларга бирламчи тиббий ѐрдам бериш 

Ишлаб чиқариш жараѐнлари даврида ѐки табиий тусдаги фавқулодда вазиятлар 

даврида юзага келган хавфли омиллар инсонга жароҳат олиб келади. Бу инсонларга 

даволанишга қадар дастлабки тиббий ѐрдам кўрсатилади. Бундан мақсад жароҳатни 

тўхтатиш ва ва инсонни даволашга қадар соғлигини яхшилаш ҳисобланади. 

Жароҳат – организм тери ва шиллиқ қавати бутунлигининг бузилиши. 

Жароҳатланганда биринчи тиббий ѐрдам қон оқишини тўхтатиш, очиқ жароҳатларни 

боғлам билан ѐпиш, жароҳатланган жойнинг қўзғалмас ҳолатини таъминлаб бериш 

лозим. 

Жароҳатланганда биринчи тиббий ѐрдам қуйидагиларни ўз ичига олади: 

1. Жароҳатланиш манбасини ва омилини аниқлаб унинг таъсирини 

тўхтатиш. 

2. Жароҳатланган кишини ноқулай хавфли шароитдан ажратиш, унинг 

аҳволини аниқлаш. 

3. Дарҳол дастлабки ѐрдамни қўрсатиш. 

4. Энг яқин даволаш масканига олиб боришни ташкил қилиш. 

Ҳар қандай шароитда ҳам жароҳатланган кишига биринчи тиббий ѐрдам 

кўрсатиш жароҳат таъсирини камайтиришда ѐки жароҳатланган кишининг ҳаѐтини 

сақлаб қолишда муҳим рол ўйнайди. Шу сабабли ҳар бир инсон биринчи тиббий 

ѐрдам кўрсатиш усулларини ва қоидаларини пухта билиши зарур. 

Биринчи тиббий ёрдам кўрсатиш тартиб қоидалари: 

Электр токидан жароҳатланганда биринчи тиббий ѐрдам кўрсатиш. 

Электр токидан шикастланган киши организмининг айрим жойларида умумий ѐки 

маҳаллий ўзгаришлар юз беради: тери куйиши, юмшоқ тўқималарнинг куйиши, асаб 

тизимини ишдан чиқиши, нафас олишини тўхтаб қолиши ва шу кабилардир. 

Кучланиш 1000В гача бўлган электр токи таъсиридан жабрланган кишини унинг 

қуруқ кийимидан тортиб ѐки қутқаришда қуруқ тахта, арқон, ѐғоч калтак, резина, 

диэлектрик қўлқоп ѐки ток ўтказмайдиган бошқа материаллардан фойдаланиб, токдан 

ажратиш, кучланиш 1000В дан ортиқ бўлса махсус штанга ва омбирлардан 

фойдаланиб, токдан ажратиш лозим. Зарур бўлганда диэлектрик дастали болта билан 

токни тармоғидан узиш ҳам мумкин. 

Сунъий нафас бериш ва юракни уқалаш: 

Жароҳатланишлар асоратида инсон организми оғир аҳволга тушиб қолиши 

мумкин. Бундай ҳолатларда нафас ва баъзан юрак фаолияти тўхташи ҳам кузатилади, 

лекин ҳаѐт ҳали сўнмаган ва ҳаѐт фаолиятини тўла тиклаш имконияти бўлади. Агар 

ѐрдам кўрсатиш кечикиб кетса(5-6 минутдан ортса), клиник ўлим биологик ўлимга 

ўтиши мумкин. Ана шу муддатда шикастланган кишига зудлик билан ѐрдам бериш 

(тирилтириш) шу ишни амалга оширувчи одамдан тажриба, тез ва пухта ишлашини 

талаб қиладиган мураккаб ва ҳал қилувчи жараѐндир. 

Оғиздан оғизга ѐки оғиздан бурунга ҳаво пуфлаш усули сунъий нафас 

олдиришнинг энг таъсирчан оддий усулларидан ҳисобланади(-расм). Бунда 

жароҳатланган шахснинг ўпкасига бошқа усулларга нисбатан 4 баробар кўп ҳаво 

юборилади. 

